Yonnente Yalla bi yal na ko Yalla dolli xéewal ak
mucc moo genoon a tabe ci nit ni, ci weeru koor nag
la daan gen a tabe ba Jibriil daan daje ak moom

Jéle nanu ci Ibn Abbaas -yal na leen Yalla dollee gérém- mu wax ne: Yonnente Yalla bi
yal na ko Yalla dolli xéewal ak mucc moo génoon a tabe ci nit i, ci weeru koor nag la

daan gén a tabe ba Jibriil daan daje ak moom, daan na daje ak moom guddi gu nekk ci
weeru koor di jang ak moom Alxuraan, waat naa ne Yonnente Yalla bi yal na ko Yalla

dolli xéewal ak mucc moo gén a tabe ci yiw ngelaw lu fiu boyal.
[Wér na] [Al-buxaariy ak Muslim déppoo nafiu ci génnee ko ci seen faari téere yi gén a wér]

Yonnente bi yal na ko Yalla dolli xéewal ak mucc moo génoon a tabe ci nit fi, te ag tabeem
daana yokk lool ci weeru koor ba daan na joxe li yell a joxe fieel ku ko yeyoo, li waral tabeem
daan yokk nag faari mbir la: Bi ci njékk: daje gi mu daan daje ak Jibriil yal na ko Yalla yokk
jamm. Naareel bi mooy: Tari gimudaan tari alxuraan ji si jibriil. Daan na tari si Jibriil Alxuraan
jépp, mu waat ne Yonnente Yalla bi yal na ko Yalla dolli xéewal ak mucc moo gén a tedd gén
a man a joxe ak def aw yiw, gén a gaaw a jarifi nit i ci ngelaw lu teey lu Yalla yabal ci taw ak
yérmande.

